
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՄԱՅՆՔՆԵՐՈՒՄ (ԲՆԱԿԱՎԱՅՐԵՐՈՒՄ)
 ԲՆԱԿԵԼԻ ԿԱՌՈՒՑԱՊԱՏՄԱՆ ՕԲՅԵԿՏՆԵՐԻ  ԲԱԶՄԱԿԻ ՕԳՏԱԳՈՐԾՄԱՆ ՕՐԻՆԱԿԵԼԻ ՆԱԽԱԳԾԵՐԻ ԵՎ  ԴՐԱՆՑ  ԿԱՏԱԼՈԳՆԵՐԻ  ՆԵՐԴՐՄԱՆ  ՈՒ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 14-Ի N1136-Ն ՈՒ 2010 ԹՎԱԿԱՆԻ ԱՊՐԻԼԻ 15-Ի N440-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
«Քաղաքաշինության մասին» Հայաստանի Հանրապետության օրենքի 10-րդ և 10.1 հոդվածների և Հայաստանի Հանրապետության  կառավարության  2011  թվականի   հունվարի 13-ի «Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին» N111-Ն որոշման N2 հավելվածի  38-րդ կետի համաձայն` Հայաստանի Հանրապետության կառավարությունը որոշում է.

1. Հաստատել Հայաստանի Հանրապետության համայնքներում (բնակավայրերում) բնակելի կառուցապատման օբյեկտների բազմակի օգտագործման օրինակելի նախագծերի և դրանց կատալոգների ներդրման ու կիրառման կարգը` համաձայն հավելվածի:
2. Ուժը կորցրած ճանաչել Հայաստանի Հանրապետության կառավարության 2005 թվականի հուլիսի 14-ի «Հայաստանի Հանրապետության բնակավայրերում պետական աջակցությամբ իրականացվող բնակարանային ծրագրերի բնակելի տների նախագծերի և կատալոգի կիրառման կարգը հաստատելու մասին» N1136-Ն և 2010 թվականի ապրիլի 15-ի «Հայաստանի Հանրապետության համայնքներում (բնակավայրերում) անհատական բնակելի տների բազմակի օգտագործման օրինակելի նախագծերի և դրանց կատալոգի ներդրման ու կիրառման կարգը հաստատելու մասին» N440-Ն որոշումները:
ՀՀ քաղաքաշինության նախարար պարոն Վարդան Վարդանյան

Հավելված 
ՀՀ կառավարության 2012 թվականի

«........»-ի «....»-ի N...-Ն որոշման 
Կ Ա Ր Գ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՄԱՅՆՔՆԵՐՈՒՄ (ԲՆԱԿԱՎԱՅՐԵՐՈՒՄ) ԲՆԱԿԵԼԻ ԿԱՌՈՒՑԱՊԱՏՄԱՆ ՕԲՅԵԿՏՆԵՐԻ    ԲԱԶՄԱԿԻ ՕԳՏԱԳՈՐԾՄԱՆ ՕՐԻՆԱԿԵԼԻ ՆԱԽԱԳԾԵՐԻ ԵՎ  ԴՐԱՆՑ  ԿԱՏԱԼՈԳՆԵՐԻ  ՆԵՐԴՐՄԱՆ  ՈՒ ԿԻՐԱՌՄԱՆ
1.  Սույն կարգով սահմանվում է Հայաստանի Հանրապետության համայնքներում (բնակավայրերում) անհատական բնակելի կառուցապատման համար նախատեսված հողամասերում բազմակի oգտագործման oբյեկտների oրինակելի նախագծերի (այuուհետ` բազմակի oգտագործման նախագծեր) և այդ նախագծերի գովազդային տեղեկագրերից կազմված հավաք կատալոգների (այսուհետ` կատալոգներ) կիրառման կարգը, ինչպես նաև այդ գործընթացի իրականացումը, այդ թվում` քաղաքաշինական էլեկտրոնային թույլտվությունների տրամադրման համակարգի (այսուհետ` էլեկտրոնային համակարգ)  միջոցով:

2. Սույն կարգի իմաստով` բազմակի oգտագործման բնակելի կառուցապատման oբյեկտներ են համարվում անհատական  բնակելի տներն ու դրանց կառուցապատման համար հատկացված հողամաuերում նախատեuվող տնտեuական և կենցաղային oժանդակ շինությունները, որոնք ընդունվել են կիրառման սույն կարգի 3-րդ կետի պահանջներին համապատասխան:

3. Բազմակի oգտագործման նախագծերը մշակվում են Հայաuտանի Հանրապետության քաղաքաշինության նախարարության (այսուհետ` պատվիրատու) պատվերով` նրա կողմից տրված նախագծային առաջադրանքի հիման վրա: Հայաստանի Հանրապետության օրենսդրությամբ սահմանված կարգով փորձագիտական դրական եզրակացություն ստացած բազմակի oգտագործման նախագծերը պատվիրատուի կողմից հաստատվում և ընդունվում են կիրառման: 

4. Կատալոգներին կից կազմվում է ձեռնարկ` շինարարական գործունեության իրականացման ընթացքի վերաբերյալ գործնական խորհրդատվությունների տեքստային և պատկերային նկարագրությամբ (այսուհետ` ձեռնարկ):

5. Պատվիրատուն կատալոգները, դրանցում ընդգրկված բնակելի կառուցապատման oբյեկտների նախագծային փաստաթղթերը և ձեռնարկը տեղադրում է իր պաշտոնական ինտերնետային կայքում (www.mud.am), ինչպես նաև բնակչության իրազեկման ու հետագա կիրառման նպատակով դրանք էլեկտրոնային կրիչներով տրամադրում է Հայաստանի Հանրապետության մարզպետներին և առաջարկում Երևանի քաղաքապետին՝ ստացված նյութերը տեղադրել իրենց պաշտոնական ինտերնետային կայքերում:
6. Հայաստանի Հանրապետության մարզպետները սույն կարգի 5-րդ կետում նշված նյութերն իրենց պաշտոնական ինտերնետային կայքերում տեղադրելու օրվանից եռօրյա ժամկետում տեղեկացնում են Հայաստանի Հանրապետության համայնքների ղեկավարներին պատվիրատուի ու համապատասխան մարզպետարանի պաշտոնական ինտերնետային կայքերում այդ նյութերի տեղադրված լինելու վերաբերյալ` առաջարկելով կատալոգների և դրանցում ներառված նյութերի առկայության մասին իրազեկել համայնքի հասարակայնությանը` սույն կարգի 7-րդ կետով սահմանված կարգով:
7. Առաջարկել Հայաստանի Հանրապետության համայնքների ղեկավարներին (այսուհետ` իրավասու մարմին) սույն կարգի 6-րդ կետում նշված օրվանից հնգօրյա ժամկետում իրազեկել հասարակայնությանը (տեսանելի վայրերում տեղադրված ցուցավահանակների, զանգվածային լրատվության միջոցներով` ռադիո, հեռուստատեսություն և այլն) կատալոգների, դրանցում ընդգրկված բնակելի կառուցապատման oբյեկտների նախագծային փաստաթղթերի և ձեռնարկի առկայության, կիրառման հնարավորությունների, սույն կարգի 5-րդ կետով նշված ինտերնետային կայքերում, ինչպես նաև համայնքի ինտերնետային կայքում (հնարավորության դեպքում) տեղադրված լինելու մասին:

8. Սույն կարգով նշված համապատասխան ինտերնետային կայքից ստացված տեղեկատվության հիման վրա բնակելի կառուցապատման օբյեկտ կառուցելու մտադրություն ունեցող անձը (այսուհետ` կառուցապատող) կատալոգից ընտրում է համապատասխան օրինակն ու դրա նախագծային փաստաթղթերը և համաձայն N1 ձևի դիմում իրավասու մարմնին` կառուցապատվող հողամասի վրա ընտրված օբյեկտի տեղանշման հատակագիծը (այսուհետ՝ տեղանշման հատակագիծ) և դրա համար անհրաժեշտ ինժեներական ենթակառուցվածքների մատակարարման (ջրամատակարարում, ջրահեռացում, էլեկտրամատակարարում, գազամատակարարում) տեխնիկական պայմանները (այսուհետ` տեխնիկական պայմաններ) ստանալու համար, նշելով կատալոգից ընտրված օբյեկտի տիպը, իր էլեկտրոնային հասցեն և (կամ) հեռախոսահամարը:
9. Կառուցապատողը սույն կարգի 8-րդ կետում նշված դիմումին կից ներկայացնում է հետևյալ փաստաթղթերը.

1) կառուցապատվող հողամասի ծածկագիրը, հատակագիծը` կից հողօգտագործումներով (կառուցապատումներով).

2) անհատական բնակելի տան կառուցման համար նախատեսված հողամասի սեփականության (օգտագործման/վարձակալության, կառուցապատման) իրավունքի վկայականը և տեղեկատվություն` հողամասում առկա շինությունների, այդ թվում` ինքնակամ շինությունների (առկայության դեպքում) վերաբերյալ.

3) կառուցապատողի հայեցողությամբ` կառուցապատվող հողամասի վրա ընտրված  օբյեկտը տեղադրելու վերաբերյալ առաջարկություններ:

10.  Սույն կարգի 1-ին կետով սահմանված բազմակի oգտագործման նախագծերով կառուցապատում իրականացնելու համար ճարտարապետահատակագծային առաջադրանքի տրամադրում չի պահանջվում:

11. Իրավասու մարմինը կառուցապատողի դիմումի հիման վրա երկու օրվա ընթացքում հարցում է ներկայացնում մատակարարող կազմակերպություններին (այսուհետ` մատակարարող կազմակերպություններ)՝ օբյեկտի տեխնիկական պայմանները ստանալու համար, կցելով սույն կարգի 9-րդ կետի 1-ին և 2-րդ ենթակետերով սահմանված փաստաթղթերը և կազմում է տեղանշման հատակագիծը, ինչպես նաև, անհրաժեշտության դեպքում, սույն կարգի 17-րդ կետով առաջադրված պայմանները: 
12.  Մատակարարող կազմակերպությունների կողմից տեխնիկական պայմաններն իրավասու մարմնին տրամադրվում են վերջինիս հարցումը ստանալու օրվանից հնգօրյա ժամկետում, որից հետո իրավասու մարմինը՝ համաձայն N2 ձևի, անմիջապես տեղեկացնում է կառուցապատողին սույն կարգի 8-րդ կետով նշված դիմումի պատասխանը (տեխնիկական պայմանները և տեղանշման հատակագիծը) պատրաստ լինելու մասին՝ դիմումում նշված էլեկտրոնային հասցեով, հեռախոսահամարով և (կամ) հեռախոսահամարին կարճ հաղորդագրություն (sms) ուղարկելու միջոցով: 

13. Սույն կարգի 1-ին կետով սահմանված բնակելի կառուցապատման օբյեկտի շինարարության թույլտվությունը տրվում է եռօրյա ժամկետում՝ Հայաստանի Հանրապետության կառավարության 2002 թվականի փետրվարի 2-ի «Հայաստանի Հանրապետությունում շինարարության թույլտվության և քանդման թույլտվության կարգը հաստատելու մասին» N91 որոշմամբ սահմանված կարգով: Ընդ որում, շինարարության թույտվության տրամադրման համար հիմք են հանդիսանում հողամասի վրա ընտրված  օբյեկտի՝ կառուցապատողի միջոցների հաշվին կազմված  տեղակապման նախագիծը (օբյեկտի զրոյական նիշից ցածր տեղակայված հատվածի հարմարեցումը տեղանքին` ելնելով ռելիեֆի առանձնահատկություններից), տեղակապման նախագիծը թողարկող կապալառուի սահմանված կարգով տրված երաշխավորագիրը և շինարարության թույլտվության համար օրենքով սահմանված տեղական տուրքի մուծման անդորրագիրը:
14. Կառուցապատողը պարտավոր է շինարարությունն իրականացնել հաստատված նախագծին, Հայաստանի Հանրապետության օրենսդրության և նորմատիվատեխնիկական փաստաթղթերի պահանջներին համապատասխան: Կառուցապատողը բնակելի կառուցապատման օբյեկտի նախագծով հաստատված հատակագծային լուծումներում կարող է կատարել Հայաստանի Հանրապետության կառավարության 2002 թվականի փետրվարի 2-ի «Հայաստանի Հանրապետությունում շինարարության թույլտվության և քանդման թույլտվության կարգը հաստատելու մասին» N91 որոշման N2 հավելվածով սահմանված շինարարության թույլտվություն չպահանջող աշխատանքների, ինչպես նաև միջնորմների տեղադրման փոփոխություններ` օբյեկտի կոնստրուկտիվ համակարգը չխաթարելու պարտադիր պայմանով: 
15. Կատալոգներից ընտրված բնակելի կառուցապատման օբյեկտների շինարարության որակի տեխնիկական հսկողությունը «Քաղաքաշինության մասին» Հայաստանի Հանրապետության օրենքի 6-րդ հոդվածի համաձայն`  կառուցապատողի և շինարարություն իրականացնողի փոխադարձ համաձայնությամբ կարող է փոխարինվել շինարարական աշխատանքների պատասխանատու կապալառուի երաշխավորության պայմանագրով` Հայաստանի Հանրապետության օրենսդրության, հաստատված նախագծի և նորմատիվատեխնիկական փաստաթղթերի պահանջներին շինարարական աշխատանքների համապատասխանության վերաբերյալ:

16.  Բնակելի կառուցապատման օբյեկտի շինարարության շահագործման փաստագրումն իրականացվում է Հայաստանի Հանրապետության կառավարության 2003 թվականի մայիսի 8-ի «Ավարտված շինարարության շահագործման փաստագրման կարգը հաստատելու մասին» N626-Ն որոշմամբ սահմանված կարգով: Ընդ որում, ավարտված շինարարության շահագործման ակտը հիմք է հանդիսանում կառուցված oբյեկտի նկատմամբ գույքային իրավունքների գրանցման համար:

17. Իրավասու մարմինը, ելնելով բնակավայրի քաղաքաշինական իրադրությունից, կառուցապատվող տարածքի տեղադիրքից և ճարտարապետական միջավայրի առանձնահատկություններից սույն կարգի 11-րդ կետով սահմանված գործառույթի իրականացման շրջանակներում կարող է առաջադրել բնակելի կառուցապատման օբյեկտի կոնստրուկտիվ համակարգը չխաթարող ճակատային լուծումների և հարդարման նյութերի փոփոխություններ:

18.  Սույն կարգով սահմանված գործառույթները, կառուցապատողի հայեցողությամբ, կարող են իրականացվել նաև Էլեկտրոնային համակարգի կիրառման միջոցով՝ Հայաստանի Հանրապետության համայնքներում քաղաքաշինական էլեկտրոնային թույլտվությունների տրամադրման համակարգի ներդրման ժամանակացույցով Հայաստանի Հանրապետության կառավարության սահմանած փուլերին համընթաց: Ընդ որում, էլեկտրոնային համակարգից օգտվելու դեպքում, սույն կարգի՝

1) 8-րդ կետով նշված դիմումը (Ձև N1) և 9-րդ կետով նշված  փաստաթղթերի տեսաներածված օրինակները ներկայացվում են իրավասու մարմնի «Մեկ պատուհանի» ծառայության վեբ-կայքի «Էլեկտրոնային ընդունարանում» գրանցվելուց հետո ստացված գրանցման ծածկագրով, որը կառուցապատողի համար կարող է հանդիսանալ նաև դիմումի շարժի մասին տեղեկություններ ստանալու միջոց.
2) 13-րդ և 16-րդ կետերով նշված որոշումներով սահմանված դիմումներն ու դրանց կցվող փաստաթղթերի տեսաներածված օրինակները իրավասու մարմնին են ներկայացվում սույն կետի 1-ին ենթակետով նշված ծածկագրով.

3) 12-րդ կետով նշված՝ իրավասու մարմնի տեղեկացմամբ հայտնվում է նաև կառուցապատողի կողմից ներկայացված տեսաներածված փաստաթղթերի հավաստիությունը ուսումնասիրելու անհրաժեշտության մասին.
4) սահմանված կարգով կազմված և իրավասու մարմնի կողմից կնքված կառուցապատման թույլտվությունները (տեղանշման հատակագիծն ու տեխնիկական պայմանները, շինարարության թույլտվությունը և ավարտված շինարարության շահագործման փաստագրման ակտը)  ելքագրվում և դրանց կնիքով հաստատված թղթային տարբերակները (բնօրինակները) տրամադրվում են կառուցապատողին՝ վերջինիս կողմից ներկայացված փաստաթղթերի տեսաներածված պատճենները դրանց բնօրինակների հետ տեղում համեմատելուց հետո.

5) սույն կետի 4-րդ ենթակետով անհամապատասխանություն հայտնաբերելու դեպքում դիմումը մերժվում է, իսկ իրավասու մարմնի կողմից տրված կառուցապատման թույլտվությունները չեղյալ են համարվում, ինչի մասին կառուցապատողը տեղեկացվում է գրավոր՝ նշելով մերժման պատճառները:

19. Բազմակի oգտագործման բնակելի կառուցապատման oբյեկտների նախագծային փաստաթղթերն ու կատալոգները էլեկտրոնային կրիչներով  պահվում են պատվիրատուի մոտ` բնօրինակի իրավունքով:

20. Սույն կարգով սահմանված ժամկետները հաշվարկվում են աշխատանքային օրերով:
Ձև N1
Հայաuտանի Հանրապետության համայնքի ղեկավար _____________________________

 (համայնքի /իրավասու մարմնի/

___________________________________________________________________________ -ին
ղեկավարի անունը, ազգանունը)

 

Կառուցապատող ______________________________________________________________
                         (ֆիզիկական անձի անունը, ազգանունը, հասցեն, 

______________________________________________________________________________հեռախոսահամարը, էլեկտրոնային հասցեն)
Դ Ի Մ ՈՒ Մ
Խնդրում եմ տրամադրել Հայաստանի Հանրապետության համայնքներում (բնակավայրերում) անհատական բնակելի կառուցապատման բազմակի oգտագործման oբյեկտների oրինակելի նախագծերի կատալոգից ընտրված __________

____________________________________________________________________________ -ի
(բնակելի տուն/տնտեսական կառույց, տիպը)
հողամասի վրա տեղանշման հատակագիծը և անհրաժեշտ ինժեներական ենթակառուցվածքների մատակարարման (ջրամատակարարում, ջրահեռացում, էլեկտրամատակարարում, գազամատակարարում) տեխնիկական պայմանները: 

Կառուցապատման համար նախատեսված հողամասը գտնվում է _____________

______________________________________________________________________________

(մարզը, համայնքը, հասցեն)

  
1. Կից ներկայացնում եմ`
ա) կառուցապատվող հողամասի ծածկագիրը, հատակագիծը` կից հողօգտագործումներով (կառուցապատումներով).
բ) անհատական բնակելի տան (կամ տնտեսական շինության)  կառուցման համար նախատեսված հողամասի սեփականության (օգտագործման/վարձակալության, կառուցապատման) իրավունքի վկայականը.
գ) տեղեկատվություն` __________________________________________________

     (հողամասում առկա շինությունների, __________________________________________________________________ վերաբերյալ.

այդ թվում` ինքնակամ շինությունների (առկայության դեպքում)
դ) կառուցապատվող հողամասի վրա ընտրված  օբյեկտը տեղադրելու վերաբերյալ առաջարկություններ _______________________________________

______________________________________________________________________________ (կառուցապատողի հայեցողությամբ)
2. էլեկտրոնային համակարգի կիրառման դեպքում ներկայացվում են 1-ին կետի «ա» և «բ» ենթակետերում նշված փաստաթղթերի տեսաներածված օրինակները:

Կառուցապատող ________________________________________________________    

(ստորագրությունը, անունը, ազգանունը)

 
«_____» «_________» 20_____թ.
 
Ձև N2

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
_________________________________________________________________________

(ՀՀ մարզ, համայնք)

 

ԲԱԶՄԱԿԻ ՕԳՏԱԳՈՐԾՄԱՆ ԲՆԱԿԵԼԻ ԿԱՌՈՒՑԱՊԱՏՄԱՆ ՕԲՅԵԿՏԻ ԿԱՌՈՒՑՄԱՆ ՏԵՂԱՆՇՄԱՆ ՀԱՏԱԿԱԳԾԻ ԵՎ ՏԵԽՆԻԿԱԿԱՆ ՊԱՅՄԱՆՆԵՐԻ ՏՐԱՄԱԴՐՈՒՄ 
«_____» «_________» 20_____թ.  N ______
 
Տրվում է կառուցապատող __________________________________________________ -ին
                     (ֆիզիկական անձի անունը, ազգանունը, 

 ______________________________________________________________________________
հասցեն, հեռախոսահամարը, էլեկտրոնային հասցեն)
___________________________________________________ օբյեկտի կառուցման համար,
  (օբյեկտի անվանումը՝ բնակելի տուն/տնտեսական կառույց, տիպը)
այդ թվում՝

1. hողամասի վրա օբյեկտի տեղանշման հատակագիծը՝ _________________ թերթ,

2. ինժեներական ենթակառուցվածքների մատակարարման տեխնիկական պայմանները՝
ա. ջրամատակարարում.
բ. ջրահեռացում ________________________________________________________ ,
գ. էլեկտրամատակարարում _____________________________________________ ,
 
դ. գազամատակարարում ________________________________________________:

3. Էլեկտրոնային համակարգի կիրառման դեպքում 1-ին և 2-րդ կետերում նշված փաստաթղթերը տրամադրվում են դիմումին կից ներկայացված փաստաթղթերի տեսաներածված պատճենները դրանց բնօրինակների հետ տեղում համեմատելուց հետո:

______________________ ______________________________________
     (ստորագրությունը) 


      


(անունը, ազգանունը)
Կ. Տ.

 
«_____» «_________» 20_____թ.

	ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՄԱՅՆՔՆԵՐՈՒՄ (ԲՆԱԿԱՎԱՅՐԵՐՈՒՄ)
ԲՆԱԿԵԼԻ ԿԱՌՈՒՑԱՊԱՏՄԱՆ ՕԲՅԵԿՏՆԵՐԻ   ՕԳՏԱԳՈՐԾՄԱՆ ՕՐԻՆԱԿԵԼԻ ՆԱԽԱԳԾԵՐԻ ԵՎ  ԴՐԱՆՑ  ԿԱՏԱԼՈԳՆԵՐԻ  ՆԵՐԴՐՄԱՆ  ՈՒ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 14-Ի N1136-Ն ՈՒ 2010 ԹՎԱԿԱՆԻ ԱՊՐԻԼԻ 15-Ի N440-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1.
	Անհրաժեշտությունը.

	
	ՀՀ կառավարության որոշման նախագիծը մշակվել է ՀՀ կառավարության  2011 թվականի հունվարի 13-ի «Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին» N111-Ն որոշման N2 հավելվածի  38-րդ կետի համաձայն: 

Հանրապետության համայնքներում բազմակի օգտագործման օրինակելի նախագծերի կիրառման արդյունավետության բարձրացման նպատակով, այդ թվում` «Հայաստանի Հանրապետության համայնքներում քաղաքաշինական էլեկտրոնային թույլտվությունների տրամադրման մեխանիզմների կանոնակարգման և համակարգի ներդրման ուղղություններից բխող միջոցառումների հայեցակարգին հավանություն տալու մասին» ՀՀ կառավարության 2011 թվականի նոյեմբերի 3-ի նիստի N43 արձանագրային որոշման (այսուհետ` հայեցակարգ) սկզբունքներին համապատասխանեցման միջոցով` անհրաժեշտություն է առաջացել պարզեցնել և միասնականացնել խնդրո առարկա նախագծերի կիրառման ընթացակարգերը: 

	2.
	Ընթացիկ իրավիճակը և խնդիրները.

	
	Առ այսօր ՀՀ պետական բյուջեի միջոցների հաշվին մշակվել և կիրառման են ընդունվել թվով երեք բազմակի օգտագործման օրինակելի նախագծերի կատալոգներ` իրենց աշխատանքային նախագծերով: Վերջիններիս կիրառման ընթացակարգերը սահմանվել են տարբեր իրավական ակտերով (ՀՀ կառավարության 14.07.2005թ. N1136-Ն,  02.02.2002թ. N92 և 15.04.2010թ. N440-Ն որոշումներ):

Նշված որոշումներով հաստատված ընթացակարգերը, պարունակելով որոշակի փոխհատումներ, միևնույն ժամանակ էապես տարբերվում են միմյանցից` կառուցապատող-իրավասու մարմին հարաբերությունների ձևավորման առումով:

Կատալոգների կիրառման ընթացակարգերի տարբերակված մոտեցումները տարընթերցումների տեղիք են տալիս, օգտագործողի համար առաջացնելով որոշակի բարդություններ` բնակելի կառուցապատման օբյեկտների նախագծային փաստաթղթերի փաթեթը ձեռք բերելու, այն բազմացնելու և հետագա գործընթացն իրականացնելու  խնդիրներում:

Ուստի, սույն որոշման նախագիծը, նպատակաուղղված լինելով  քաղաքաշինական թույլատվական ընթացակարգերի պարզեցմանն ու կառուցապատողի համար շինարարության իրականացման համար առավել բարենպաստ պայմանների ստեղծմանը, միասնական մոտեցումներ է ամրագրում բազմակի օգտագործման օրինակելի նախագծերի կիրառման առումով:

	3.
	Տվյալ բնագավառում իրականացվող քաղաքականությունը.

	1. 
	Բազմակի օգտագործման բնակելի կառուցապատման օբյեկտների նախագծերի կիրառման արդյունավետության բարձրացում, դրանց կիրառումը կարգավորող ընթացակարգերի միասնականացում և պարզեցում, այդ թվում` քաղաքաշինական թույլտվությունների թվի և ժամկետների կրճատման, ինչպես նաև էլեկտրոնային թույլտվությունների տրամադրման մեխանիզմների կանոնակարգման միջոցով:

	4.
	Կարգավորման նպատակը և բնույթը.

	
	Ներկայումս հանրապետությունում գործող բազմակի օգտագործման օրինակելի նախագծերի կիրառման մեխանիզմների կանոնակարգում, անհատ կառուցապատողի կողմից օրինակելի նախագծերի կիրառման մատչելիության ապահովում, հանրապետությունում կառուցապատման գործընթացների խթանում: 

	5.
	Նախագծի մշակման գործընթացում ներգրավված ինստիտուտները և անձիք.

	
	Որոշման  նախագիծը մշակվել է ՀՀ քաղաքաշինության նախարարության կողմից: 

	6.
	Ակնկալվող արդյունքը.

	
	ՀՀ համայնքներում բնակելի կառուցապատման օբյեկտների բազմակի օգտագործման օրինակելի նախագծերից օգտվելու գործընթացի պարզեցում, այդ թվում` քաղաքաշինական էլեկտրոնային թույլտվությունների տրամադրման մեխանիզմների կիրառման միջոցով:




ՀՀ քաղաքաշինության նախարար պարոն Վարդան Վարդանյան
ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՄԱՅՆՔՆԵՐՈՒՄ (ԲՆԱԿԱՎԱՅՐԵՐՈՒՄ) ԲՆԱԿԵԼԻ ԿԱՌՈՒՑԱՊԱՏՄԱՆ ՕԲՅԵԿՏՆԵՐԻ   ԲԱԶՄԱԿԻ ՕԳՏԱԳՈՐԾՄԱՆ ՕՐԻՆԱԿԵԼԻ ՆԱԽԱԳԾԵՐԻ ԵՎ  ԴՐԱՆՑ  ԿԱՏԱԼՈԳՆԵՐԻ ՆԵՐԴՐՄԱՆ  ՈՒ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 14-Ի N1136-Ն ՈՒ 2010 ԹՎԱԿԱՆԻ ԱՊՐԻԼԻ 15-Ի N440-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅԱՆ ՄԱՍԻՆ
«Հայաստանի Հանրապետության համայնքներում (բնակավայրերում) բնակելի կառուցապատման օբյեկտների բազմակի օգտագործման օրինակելի նախագծերի և դրանց կատալոգների ներդրման ու կիրառման կարգը հաստատելու և Հայաստանի Հանրապետության կառավարության 2005 թվականի հուլիսի 14-ի N1136-Ն ու 2010 թվականի ապրիլի 15-ի N440-Ն որոշումներն ուժը կորցրած ճանաչելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման բյուջեում ծախսերի ավելացման և նվազեցման անհրաժեշտություն չի առաջանում:
ՀՀ քաղաքաշինության նախարար պարոն Վարդան Վարդանյան
	ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՄԱՅՆՔՆԵՐՈՒՄ (ԲՆԱԿԱՎԱՅՐԵՐՈՒՄ) ԲՆԱԿԵԼԻ ԿԱՌՈՒՑԱՊԱՏՄԱՆ ՕԲՅԵԿՏՆԵՐԻ   ԲԱԶՄԱԿԻ ՕԳՏԱԳՈՐԾՄԱՆ ՕՐԻՆԱԿԵԼԻ ՆԱԽԱԳԾԵՐԻ ԵՎ  ԴՐԱՆՑ  ԿԱՏԱԼՈԳՆԵՐԻ ՆԵՐԴՐՄԱՆ  ՈՒ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 14-Ի N1136-Ն ՈՒ 2010 ԹՎԱԿԱՆԻ ԱՊՐԻԼԻ 15-Ի N440-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ


	1.
	Այլ իրավական ակտերում փոփոխությունների և/կամ լրացումների անհրաժեշտությունը.

	
	«Հայաստանի Հանրապետության համայնքներում (բնակավայրերում) բնակելի կառուցապատման օբյեկտների բազմակի օգտագործման օրինակելի նախագծերի և դրանց կատալոգների ներդրման ու կիրառման կարգը հաստատելու և Հայաստանի Հանրապետության կառավարության 2005 թվականի հուլիսի 14-ի N1136-Ն ու 2010 թվականի ապրիլի 15-ի N440-Ն որոշումներն ուժը կորցրած ճանաչելու մասին»  Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում: 
 

	2.
	Միջազգային պայմանագրերով ստանձնած պարտավորությունների հետ համապատասխանությունը.

	
	Համապատասխանում է:



	3.
	Այլ տեղեկություններ (եթե այդպիսիք առկա են).

	
	—


ՀՀ քաղաքաշինության նախարար պարոն Վարդան Վարդանյան
	ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՄԱՅՆՔՆԵՐՈՒՄ (ԲՆԱԿԱՎԱՅՐԵՐՈՒՄ) ԲՆԱԿԵԼԻ ԿԱՌՈՒՑԱՊԱՏՄԱՆ ՕԲՅԵԿՏՆԵՐԻ   ԲԱԶՄԱԿԻ ՕԳՏԱԳՈՐԾՄԱՆ ՕՐԻՆԱԿԵԼԻ ՆԱԽԱԳԾԵՐԻ ԵՎ  ԴՐԱՆՑ  ԿԱՏԱԼՈԳՆԵՐԻ ՆԵՐԴՐՄԱՆ  ՈՒ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 14-Ի N1136-Ն ՈՒ 2010 ԹՎԱԿԱՆԻ ԱՊՐԻԼԻ 15-Ի N440-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ


	1.
	Հասարակությանը նախագծի վերաբերյալ իրազեկումը.

	
	«Հայաստանի Հանրապետության համայնքներում (բնակավայրերում) բնակելի կառուցապատման օբյեկտների բազմակի օգտագործման օրինակելի նախագծերի և դրանց կատալոգների ներդրման ու կիրառման կարգը հաստատելու և Հայաստանի Հանրապետության կառավարության 2005 թվականի հուլիսի 14-ի N1136-Ն ու 2010 թվականի ապրիլի 15-ի N440-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը կտեղադրվի ՀՀ քաղաքաշինության նախարարության կայքում /www.mud.am/:



	2.
	Հասարակության մասնակցությունը նախագծմանը և/կամ քննարկումներին.

	
	—

	3.
	Այլ տեղեկություններ (եթե այդպիսիք առկա են).

	
	—


ՀՀ քաղաքաշինության նախարար պարոն Վարդան Վարդանյան

ՏԵՂԵԿԱՆՔ

«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՄԱՅՆՔՆԵՐՈՒՄ (ԲՆԱԿԱՎԱՅՐԵՐՈՒՄ) ԲՆԱԿԵԼԻ ԿԱՌՈՒՑԱՊԱՏՄԱՆ ՕԲՅԵԿՏՆԵՐԻ   ԲԱԶՄԱԿԻ ՕԳՏԱԳՈՐԾՄԱՆ ՕՐԻՆԱԿԵԼԻ ՆԱԽԱԳԾԵՐԻ ԵՎ  ԴՐԱՆՑ  ԿԱՏԱԼՈԳՆԵՐԻ  ՆԵՐԴՐՄԱՆ  ՈՒ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 14-Ի N1136-Ն ՈՒ 2010 ԹՎԱԿԱՆԻ ԱՊՐԻԼԻ 15-Ի N440-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱՐԱՐՆԵՐԻ ԵՎ ՇԱՀԱԳՐԳԻՌ ԱՅԼ ՄԱՐՄԻՆՆԵՐԻ ՂԵԿԱՎԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 

	NN
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1. 
	ՀՀ տարածքային կառավարման նախարարություն

19.12.2011թ. N01/16/8004-11


	Առարկություններ և առաջարկություններ չկան
	Ընդունվել է ի գիտություն:
	

	2. 
	ՀՀ էկոնոմիկայի նախարարություն

14.12.2011թ. N01/13.1/6969-11


	Առարկություններ և առաջարկություններ չկան:
	Ընդունվել է ի գիտություն:
	

	3. 
	ՀՀ ֆինանսների նախարարություն

21.12.2011թ. N01/7-49458հ


	Առաջարկվում է որոշման նախագծի 3-րդ կետով նախատեսվող ՀՀ կառավարության 2011 թվականի նոյեմբերի 3-ի նիստի N 43 արձանագրային որոշման մեջ կատարվող փոփոխությունը կատարել ՀՀ կառավարության արձանագրային որոշմամբ:
	Առաջարկությունն ընդունվել է:
	ՀՀ կառավարության 2011 թվականի նոյեմբերի 3-ի նիստի N 43 արձանագրային որոշման մեջ կատարվող փոփոխությունը ներկայացվել է ՀՀ կառավարության արձանագրային որոշմամբ:

	4. 
	Երևանի քաղաքապետարան
14.12.2011թ. N01/7-49065հ


	Որոշման նախագծի հավելվածով հաստատված «Հայաստանի Հանրապետության համայնքներում (բնակավայրերում) անհատական բնակելի տների բազմակի օգտագործման օրինակելի նախագծերի և դրանց կատալոգների ներդրման ու կիրառման» կարգով (այսուհետ Կարգ) չեն կարգավորվում 2005 թվականի հուլիսի 14-ի «Հայաստանի Հանրապետության բնակավայրերում պետական աջակցությամբ իրականացվող բնակարանային ծրագրերի բնակելի տների նախագծերի և կատալոգի կիրառման կարգը հաստատելու մասին» N 1136-Ն որոշմամբ հաստատված կարգով նախատեսված հարաբերությունները։

	Առաջարկությունը չի ընդունվել:


	Ներկայումս գործող իրավական ակտերով սահմանված բազմակի օգտագործման օրինակելի նախագծերի կատալոգների ընթացակարգերը, նպատակաուղղված լինելով  քաղաքաշինական թույլատվական գործընթացների պարզեցմանը, միևնույն ժամանակ էապես տարբերվում են միմյանցից` կառուցապատող-իրավասու մարմին հարաբերությունների ձևավորման առումով: Որոշման նախագծով ամրագրվում են միասնական մոտեցումներ բազմակի օգտագործման օրինակելի նախագծերի կիրառման ընթացակարգերի նկատմամբ, ուստի անհրաժեշտություն է առաջանում  ուժը կորցրած ճանաչել ՀՀ կառավարության 14.07.2005թ. N1136-Ն որոշումը և այդ որոշմամբ հաստատված կարգով նախատեսված հարաբերությունները:



	
	
	Կարգի վերնագրում նշվում Է «Հայաստանի Հանրապետության համայնքներում (բնակավայրերում) անհատական բնակելի տների բազմակի օգտագործման օրինակելի նախագծերի ն դրանց կատալոգների ներդրման ու կիրառման» բառերը, իսկ բովանդակությամբ (մասնավորապես կարգի 1-ին կետ) սահմանվում Է ոչ միայն անհատական բնակելի տների, այլև բնակելի կառուցապատման օբյեկտների բազմակի օգտագործման օրինակելի նախագծերի և այդ նախագծերի գովազադային տեղեկագրերից կազմված հավաք կատալոգների կիրառման կարգը։

	Առաջարկությունն ընդունվել է:
	Նախագծի վերնագրում և տեքստում կատարվել են համապատասխան փոփոխություններ:

	
	
	Կարգի 6-րդ կետում «(Երևանում` Երևանի վարչական շրջանների ղեկավարները)» բառերը փոխարինել «(բացառությամբ` Երևանի բաղաքապետի)» բառերով և հանել «(Երևանում Երևանի քաղաքապետը)» բառերը։
Ելնելով վերոգրյալից, նախագիծը լրամշակման կարիք ունի։

	Առաջարկությունն ընդունվել է:
	Որոշման նախագծի 6-րդ կետը լրամշակվել է:

	5.
	ՀՀ արդարադատության նախարարություն

13.01.2012թ. N01/79-12
	1. Նախագծում «2011» թիվն անհրաժեշտ է փոխարինել «2012» թվով:

Նույն դիտողությունը վերաբերում է նաև  նախագծով հաստատվող հավելվածին:


	Առաջարկությունն ընդունվել է:
	Նախագծում և նախագծով հաստատվող հավելվածում կատարվել են համապատասխան փոփոխություններ:

	
	
	2. Նախագծի վերնագրից անհրաժեշտ է հանել «Հայաստանի Հանրապետության 2011 թվականի նոյեմբերի 3-ի նիստի թիվ 43 արձանագրային որոշման մեջ փոփոխություն կատարելու մասին» բառերը` նկատի ունենալով «Իրավական ակտերի մասին» ՀՀ օրենքի 70-րդ հոդվածի 5-րդ մասի պահանջները, որոնց համաձայն` իրավական ակտերում փոփոխությունները կամ լրացումները կատարում են միայն իրավական ակտն ընդունած մարմինը կամ նրա իրավահաջորդը: Իրավաuտեղծ մարմինն իրավական ակտում փոփոխություններ կամ լրացումներ կարող է կատարել միայն նույն տեuակի իրավական ակտով:

Ելնելով վերոգրյալից առաջարկում ենք հիշյալ արձանագրային որոշման մեջ փոփոխությունը նախատեսել այլ իրավական ակտով: Հարկ է նշել նաև, որ նախագծում սխալ է նշված ՀՀ կառավարության արձանագրային որոշման անվանումը:

Հաշվի առնելով վերոհիշյալը առաջարկում ենք նախագծից հանել նաև 3-րդ կետը:


	Առաջարկությունն ընդունվել է:
	Կատարվել են համապատասխան փոփոխություններ:

	
	
	3. Նախագծով հաստատվող հավելվածի 10-րդ կետն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջներին, որոնց համաձայն` իրավական ակտերում դրույթները շարադրվում են հերթական համար ունեցող կետերի տեuքով: Կետերը կարող են բաժանվել միայն համարակալված ենթակետերի, իuկ ենթակետերը` միայն համարակալված պարբերությունների:


	Առաջարկությունն ընդունվել է:
	Նախագծով հաստատվող հավելվածի 10-րդ կետում կատարվել են համապատասխան փոփոխություններ:

	
	
	4. Ներկայացված նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Առաջարկությունն ընդունվել է:
	Նախագիծը համաձայնեցվել է ՀՀ ֆինանսների նախարարության հետ:














